
PLOANIES DA SAN MARTIN Y LUNGIARÜ

Siur Heinrich dij vigni dé mëssa te calonia y al stüj ite döta la comunité. 

La mëssa dles domënies pó gní ascutada tres le radio dla cöra dales 10.00.

Vigni dedolönesc y vigni vëndres dales 19.00 vëgnel tigní na devoziun che pó 
gni ascutada tres le radio dla cöra.

Chësc vel cina ch'al podará indô gní zelebré les mësses y les funziuns te dlijia 
cun la partezipaziun dla comunité.

La zelebraziun eucaristica pó gní ascutada ince ia por l'edema
tl Radio Sacra Famiglia dales 8.00 y dales 18.30
tl Radio Grüne Welle dales 9.00 (ma cun radio digital)
tl Radio Maria Südtirol dales 8.00 (ma cun radio digital)
En Pasca é la gran mëssa cun siur degan tla dlijia de Badia da odëi y aldí 
dales 10.00 sön facebook tres live streaming (Grup Decanal)

Metede chëstes lëtres 
sciöch'al alda 
ti cadrí dessot:

 
 JEÙG 

É 
SRESÌRO 
EULALALI

Les comunités da San Martin y Lungiarü Ves aoda a Os siur Heinrich y 
siur Klaus na buna Pasca implida de ligrëza y de speranza por Gejú ressorí. 
Te chësc tëmp cun la jënt stlüta daite y les dlijies ötes sintiunse dër
Osta presënza y vijinanza y Osta oraziun por nos düc;
de chësc orunse Ves dí de cör dilan.

COMUN SAN MARTIN DE TOR

L'ann passé á le Comun lascé fá tl cheder de n proiet “PiccolaGrandeItalia TV”
n film cört de ca. 10 menüc sön le Comun de San Martin de Tor che é ince ste 
da odëi tla televijiun sön canai dla plataforma SKY. Sëgn te chësta perioda de 
crisa él gnü metü a jí n "Festival dei Borghi d'Italia", olach'al vëgn cina ai 14 de
aurí mostré deplü de chisc documentars, indöt 20, un por regiun, y ala fin ince 
premié i pröms trëi che plej deplü. Por la Regiun Trentino-Südtirol él gnü chirí 
fora le film de nosc Comun, che sará da odëi sön internet ai 14.04.2020 söl sit 
https://forms.gle/d1sYzXDVSMZmRoPD8. Da dailó inant pó vignun scrí söl 
medemo sit che le film ti á plajü (y daidé pro da davagné le pröm pest). Deplü 
info https://www.piccolagrandeitalia.tv/blog/festival-dei-piccoli-borghi-ditalia

  DOMËNIA DE PASCA - A
Vangele do Jan 20,1-18
Gejù ti à dit: Maria! Dailò s’àra ôt 
pormez a d’ël y à dit por ebraich:
Rabbùni, che ô dì: Maester.
Gejù ti à dit: No me tignì frëm; 
deach’i ne sun nia ciamò jü sö dal Pere.
Mo va da mi fredesc y dìi:
Iö va da mi Pere y da osc Pere,
da mi Dî y da osc Dî.
Maria da Màgdala é jüda a ti 
anunzié ai discepui: "I à odü le Signur",
y ch’al ti à dit a d’ëra chësc y chël.
Maria Magdalena â bele daimpröma insö capí Gejú y süa misciun deplü co 
i discepui y i apostui. Tres indô messâ Gejú i amoní y i instradé tl dër vers 
y inultima canch'ara jô a chëres l'ái tralascé y s'un é sciampá.
Maria da Magdala stá y romagn pro Gejú. En Pasca dadoman éra la pröma 
che vá fora dal sepolcher y la pröma che incunta le Ressorí. 
L'incuntada de Maria Magdalena cun Gejú é bëgn un di plü bi momënc 
che le Testamënt Nü nes cunta.
La pera sburlada demez, la fossa öta, dui agnui che ti baia ados y spo damanera
l'ortulan do Gejú. Dailó l'atoca na usc "Maria" che ti vá a cör. 
"Rabbuni" respognera "Mi cer maester", na resposta dal cör. 
Na ligrëza fora de mosöra mëss l'avëi implida. Plüra se müda te ligrëza pascala.
L'incuntada se röia cun la misciun: "Vá y diji a mi fredesc ...!" 
Maria ti incünda ai discepui la noela de Pasca, che le Signur vir y ch'al ti é aparí. 
Insciö devëntera l'anunziadëssa dla vita nöia, la pröma testemona de Pasca, 
vangelista y apostola di apostui. 
Gejú nes chërda ince nos por inom. Al nes conësc y nes ó bun. Gejú nes vëgn 
ince a nos adincuntra te süa parora y te so sacramënt.  Al á na misciun ince por 
nos y ó ch'i sunse stromënc de süa pesc y de süa beatitú, testemoni dla fede y 
anunziadus/ësses de so amur. 

  EDEMA             SAN MARTIN                   LUNGIARÜ

Buna Pasca!

Pasca, 
ara vëgnes y sozedes!
Le sflandur dla doman 
de chësc de nü 
dess ves injopé ite. 
I desses sintí momënc 
olache la vita 
ves vëgn adincuntra. 
I ves consënti le cil 
y ves aodi dal sot dl cör 
che Chël Bel Dî 
ves fejes na scincunda
ch'i ne sëis nia bugn 
da ves fá instësc:
ch'al ves toles ite 
te so amur vi. 

12.04.2020        

DOMËNIA DE PASCA

dales 12 sona adöm 
les ciampanes de dötes 
les dlijies dla diozeja

9.00 Mëssa solëna de Pasca
  y benedisciun dl signé 

   ch'i arjignun ca a ciasa sön mësa

19.00 Devoziun da Pasca

  da aldí tl radio dla cöra da San Martin
sön lesones FM 90.40 Mhz
Olach'an n'alda nia le radio dla cöra 
da San Martin vëgnel invié da tó pert ala 
Mëssa dl Vësco tl dom da Balsan dales 10.00
por radio (Sacra Familia, Grüne Welle, Rai 
Südtirol) o ince por televijiun 

13.04.20
LÖNESC DE PASCA
Martin, Ida

da aldí tl radio dla cöra da Lungiarü
sön la frecuënza 93.70

 9.00 Gran Mëssa

14.04.20 
Dedolönesc de Pasca
Valerian, Lidvina, Erna, Laurin

19.00 Devoziun da Pasca     da aldí tl radio dla cöra da San Martin

15.04.20 
Dedemesaledema de Pasca
Teodor, Dionise

    

16.04.20
Jöbia de Pasca
Bernardeta da Soubirous, Benedët 

17.04.20
Vëndres de Pasca
Rudolf, Elia 

19.00 Devoziun da Pasca     da aldí tl radio dla cöra da San Martin

18.04.20
Sabeda de Pasca
Sabina, Anastasia

  

19.04.20
2a DOMËNIA DE PASCA

DOMËNIA DLA MISERICORDIA

10.00 Gran Mëssa por la comunité      da aldí tl radio dla cöra da San Martin


